
1. Cefndir a Phwrpas 
 

Mae'r Strategaeth hon yn nodi'r fframwaith ar gyfer caffael o fewn y 

Gwasanaethau Tân ac Achub (GTA) yng Nghymru rhwng 2025 a 2030 ac 

mae'n unol â Datganiad Polisi Caffael Cymru (DPCC) Llywodraeth Cymru 

(gweler Atodiad A). 

 

Mae'r Strategaeth yn creu Strwythur Caffael i’r Gwasanaeth Tân ac Achub 

(GTA) sy'n gwneud y gorau o'r cyfleoedd i gyflawni effeithlonrwydd a 

gwelliannau eraill wrth gael gafael ar nwyddau, gwasanaethau a dyfarnu 

contractau, ar draws y tri GTA yng Nghymru.   

 

Yn bwysig, mae'r Strategaeth hefyd yn paratoi'r ffordd ar gyfer archwilio'r 

cyfraniad y gall y Gwasanaeth Tân ac Achub ei wneud i greu gweledigaeth 

ehangach ar gyfer caffael cyhoeddus. 

 

Nodau allweddol y Strategaeth yw: 

 

• Bod ei weithgaredd caffael yn cyd-fynd â Deddf Caffael 2023, 

Rheoliadau Caffael 2024, Rheoliadau Caffael (Cymru) 2024 a Deddf 

Partneriaeth Gymdeithasol a Chaffael Cyhoeddus (Cymru) 2023.  

 

• Pwysleisio pwysigrwydd caffael cydweithredol yn y GTA oherwydd yr 

effeithlonrwydd amlwg a buddion eraill y gall ei gyflawni. 

 

• Cefnogi Rhwydwaith Caffael Cymdeithas Llywodraeth Leol Cymru 

(RhCCLlLC), Hwb Cyflenwi Masnachol Llywodraeth Cymru (HCMLlC), 

Cyngor Cenedlaethol y Penaethiaid Tân (NFCC) a chonsortia 

cyfatebol addas eraill wrth hyrwyddo caffael ar y cyd. 

 

• Datblygu gwell dealltwriaeth a dadansoddiad o wariant yn y GTA er 

mwyn cefnogi caffael mwy effeithiol ac er mwyn datblygu systemau 

gwell ar gyfer adrodd yn rheolaidd ar y buddion a'r cyfleoedd a 

gyflwynir gan gydweithio. 

 

• Hyrwyddo arferion cynaliadwyedd ym mhroses gaffael y GTA, sy'n cyd-

fynd ag uchelgais sero net Llywodraeth Cymru erbyn 2030. 

 

Mae Cynllun Contract Strategol Cymru Gyfan ar waith ac yn cael ei arwain 

gan Fwrdd Caffael Strategol a ddatblygwyd gan Bwyllgor Materion 

Cenedlaethol (PMC) Gwasanaethau Tân ac Achub Cymru, sy'n cynghori ar 

gyfeiriad strategol caffael yn Sector Tân ac Achub Cymru. Mae'r Bwrdd 

Caffael Strategol yn cynnwys tri arweinydd strategol o GTAau Cymru ynghyd 

â gweithwyr caffael proffesiynol o dri GTA Cymru. 

Mae'r Strategaeth hon wedi'i chynllunio i ystyried y polisïau canlynol ac 

annog rhanddeiliaid i ystyried goblygiadau hirdymor pob gweithgaredd 

caffael. Mae crynodebau o'r polisïau hyn ynghlwm yn Atodiad A: 

 

• Deddf Llesiant Cenedlaethau'r Dyfodol (Cymru) 2015 a Strategaeth 

Cymru Can ar gyfer 2023-2030. 

• Datganiad Polisi Caffael Cymru Llywodraeth Cymru (DPCC). 

• Ffyniant i bawb: Cymru Carbon Isel. 

• Strategaeth Economi Gylchol "Mwy nag Ailgylchu" Cymru. 

• Safon Caffael a Masnachol y Bwrdd Safonau Tân. 

 

Bydd y strategaeth yn cael ei hadolygu’n flynyddol neu’n unol ag unrhyw 

bolisïau / deddfwriaeth newydd sy'n effeithio ar gaffael. Mae'r strategaeth hon 

yn cyd-fynd â chyd-destun Fframwaith Cenedlaethol Gwasanaeth Tân ac 

Achub Llywodraeth Cymru sydd, ymhlith pethau eraill, yn gosod disgwyliad clir 

o fwy o gydweithio er mwyn sicrhau effeithlonrwydd. 

 

Mae'r Pwyllgor Materion Cenedlaethol (PMC) yn ysgogi cydweithio ar draws 

tri Gwasanaeth Tân ac Achub Cymru yn unol ag agenda'r Llywodraeth ar 

gyfer diwygio'r Sector Cyhoeddus.  Mae'r ddogfen strategaeth hon yn 

amlinellu cynigion i sicrhau bod y cyfleoedd caffael cydweithredol a nodwyd 

gan Fwrdd Caffael Strategol y PMC yn cael eu cyflawni'n effeithlon ac yn 

effeithiol ar draws y tri Gwasanaeth. 

 

Mae'r ddogfen strategaeth hon yn nodi sut mae Bwrdd Caffael Strategol y 

PMC yn ceisio mabwysiadu dull strategol o gaffael a fydd yn sail i'w 

ymdrechion i ddatgloi'r effeithlonrwydd hwn a chyflawni gwerth am arian. 

Wrth gymryd golwg gyfannol ac integreiddio egwyddorion datblygu 

cynaliadwyac e-gaffael trwy bob gweithgaredd, gall y sector cyhoeddus 

wneud y gorau o effaith gadarnhaol caffael cyfrifol; gan sicrhau bod 

arbedion yn gysylltiedig i’r un graddau â gwneud y gorau o gostau oes 

cyfan, sicrhau buddion lles a chymryd dull cynaliadwy, lle bynnag y bo 

modd. 

 

Mae'r strategaeth hon yn ceisio sicrhau bod gweithgareddau 

Gwasanaethau Caffael Tân ac Achub Cymru yn ystyried yr HCMLlC a’r 

RhCCLlLC ar gyfer meysydd o wariant cyffredin ac ailadroddus. 

 

Mae Timau Caffael GTA Cymru yn hyrwyddo proffesiynoldeb caffael er 

mwyn cefnogi staff i ymgysylltu â chyflenwyr a sicrhau bod prosesau a 

gweithdrefnau caffael yn briodol ac yn effeithiol er mwyn annog arloesedd, 

hyrwyddo cynaliadwyedd ac yn y pen draw ddarparu gwerth am arian a 

buddion lles. 

 

  

http://www.buy4wales.co.uk/PRP/strategy/procstrat/sustainabledevelopment.html
http://www.buy4wales.co.uk/PRP/strategy/procstrat/sustainabledevelopment.html
http://www.buy4wales.co.uk/PRP/strategy/procstrat/e-procurement.html

2. Diffiniad o Gaffael Cynaliadwy 
 

At ddibenion y ddogfen strategaeth hon, diffinnir caffael cynaliadwy fel: 

 

Y broses lle mae sefydliadau yn diwallu eu hanghenion o ran nwyddau, 

gwasanaethau, gwaith a  

chyfleustodau mewn ffordd sy’n sicrhau gwerth am arian ar sail oes gyfan o 

ran creu buddion nid yn unig i'r sefydliad, ond hefyd i’r gymdeithas a’r 

economi, gan effeithio cyn lleied â phosibl ar yr amgylchedd.” 

 

Felly, ystyrir bod swyddogaethau caffael yn: 

 

• Nodi angen busnes – Bydd gan gaffael rôl allweddol wrth nodi a oes 

angen pendant am offer, adeiladau neu wasanaethau trwy gynlluniau 

prynu a chraffu ar Gyllidebau Refeniw / Taliadau cyfalaf, adolygu 

cynhyrchion a gwasanaethau presennol o natur debyg o fewn y 

gwasanaeth tân, adolygu opsiynau er mwyn darparu gwasanaeth yn 

fewnol a'r potensial ar gyfer cydweithio. 

• Gwasanaethau Technegol (Ymchwil a Datblygu) – Gan gynnwys 

cwblhau asesiadau risg, dull cyson o werthuso opsiynau, trosi’r angen 

busnes i feini prawf perfformiad mesuradwy, cydlynu a gwerthuso 

treialon sy'n hyrwyddo ymgysylltiad â'r gweithlu, cynhyrchu 

deunyddiau hyfforddi ategol a nodiadau canllaw. Yn hyn o beth, mae 

GTAau Cymru wedi cytuno ar ddull cyffredin fel rhan o'r broses gaffael. 

Bydd hyn yn galluogi unrhyw un o GTAau Cymru i ymgymryd â'r broses 

gaffael gyflawn ar ran GTAau eraill Cymru a thrwy hynny leihau 

dyblygu a gwneud y defnydd gorau o adnoddau. Byddwn felly yn ei 

wneud unwaith dros Gymru ac yn osgoi ailadrodd. 

• Prynu a Chontractio – Gan gynnwys caffael strategol ac arferol, 

cyhoeddi hysbysiadau Gwasanaeth Dod o Hyd i Dendr, tendro, 

contractau, tasgau cyfreithiol a chyllidol, a chydymffurfio â Rheolau 

Sefydlog. 

• Comisiynu – Gan gynnwys cynhyrchu deunyddiau diogelwch a 

thechnegol terfynol, hyfforddiant a dosbarthu. 

• Rheoli Contractau – Costau oes gyfan, gan gynnwys gwasanaethu, 

cynnal a chadw a gwaredu’r offer ar ddiwedd ei oes ddefnyddiol, 

rheoli a monitro contractau a pherthnasoedd a datblygiad cyflenwyr. 

Mae costau oes gyfan yn parhau i fod yn ystyriaeth trwy gydol y cylch 

caffael ac ni ellir eu hesgeuluso ar ôl y cam gwerthuso opsiynau. Rheoli 

a monitro contractau i ddigwydd drwy systemau electronig. 

• Dadgomisiynu ac Amnewid – Gan gynnwys adolygiad o berfformiad 

offer neu gontract a gwaredu yn y pen draw. Mae caffael cynaliadwy 

a'r economi sylfaenol a chylchol yn egwyddor allweddol i'w 

hymgorffori mewn prosesau caffael.  

3. Strwythur Llywodraethiant 
 

Yn dilyn adolygiad o gaffael ar draws GTAau Cymru fel y'i cychwynnwyd gan 

y Pwyllgor Materion Cenedlaethol yn 2014, sefydlwyd gwasanaeth caffael 

rhithwir i hwyluso mwy o gydweithio a gwella effeithlonrwydd. 

 

Mae'r tîm caffael rhithwir yn gweithio o fewn eu GTAau priodol ac yn adrodd 

yn uniongyrchol i'r Bwrdd Caffael Strategol sy'n cael ei arwain gan dri aelod 

o'r Tîm Arweinyddiaeth Gweithredol, un o bob un o dri GTAau Cymru. 
 

Bydd y Tîm Caffael Rhithwir yn cefnogi staff trwy ddarparu cyfarwyddyd 

caffael strategol, cynnig cyngor ac arweiniad proffesiynol ar holl faterion 

caffael, cynorthwyo i wneud y broses gaffael yn fwy effeithlon ac effeithiol a 

sicrhau bod gan staff y sgiliau a'r cymwyseddau angenrheidiol i ymgymryd 

â'u dyletswyddau caffael trwy hwyluso hyfforddiant priodol. 

4. Gwariant Cyflenwyr 
 

Mae’r Tri GTA yng Nghymru yn dadansoddi eu data gwariant trwy 

ddefnyddio offer dadansoddi gwariant Llywodraeth Cymru sy'n eu galluogi i 

nodi patrymau gwariant a meysydd cydweithio posibl. Mae hefyd yn eu 

galluogi i nodi gwariant categori fel y gellir canolbwyntio ymdrechion ar 

feysydd blaenoriaeth.   

 

Bydd dadansoddi data yn golygu bod modd lleihau nifer y cyflenwyr a 

ddefnyddir, cydgrynhoi gwariant, cynyddu cyfran gwariant BBaChau, nodi 

dulliau talu amgen ar gyfer trafodion gwerth isel, a bydd hefyd yn darparu 

meincnod er mwyn gallu nodi meysydd sy'n addas ar gyfer mentrau lleihau 

carbon.  

 

5. Cydweithio 
 

Mae GTAau Cymru yn cefnogi cydweithio trwy ddefnyddio fframweithiau 

cenedlaethol gan gynnwys HCMLlC, RhCCLlLC a Hwb Caffael CCPT, 

Gwasanaethau Masnachol y Goron, a Chyrff Prynu eraill.  Mae yna hefyd 

gydweithrediad traws-sector â chyrff sector cyhoeddus eraill trwy Fyrddau 

Gwasanaethau Cyhoeddus lleol a thrwy grwpiau caffael rhanbarthol, sy'n 

cyfrannu at Rwydwaith Caffael CLlLC.  

 

Yn unol â'n dull cydweithredol, mae gennym nod i safoni manylebau cyn 

belled â phosibl er mwyn sicrhau arbedion maint a rhyngweithrededd. 

6. Amcanion Caffael Strategol 
 

Er mwyn hyrwyddo arfer gorau wrth gaffael, parhau i gydymffurfio’n 

gyfreithiol, bodloni Egwyddorion DPCC Cymru a gweithredu er mwyn atal 

newid yn yr hinsawdd trwy flaenoriaethu lleihau carbon ac allyriadau sero i 

gyflawni ein huchelgais i fod yn sero net erbyn 2030, mae'r amcanion caffael 

allweddol canlynol wedi'u nodi fel meysydd blaenoriaeth ar gyfer gwella. 

Gellir gweld Datganiad Polisi Caffael Cymru yn Atodiad A. 

 

a) Caffael Strategol – Mae’r Bwrdd Caffael Strategol, sy'n cynnwys aelodau o 

Dimau Arweinyddiaeth Gweithredol pob un o'r GTAau yn dylanwadu ar 

gaffael strategol. 

 

b) Adnoddau proffesiynol -Sicrhau dull cyson o hyfforddi a datblygu staff 

sydd â rôl gaffael ledled y gwasanaeth tân yn unol ag arfer da. 

 

c) Effaith Economaidd, Gymdeithasol ac Amgylcheddol – Nid yn unig i gael y 

gwerth gorau posibl i'r Gwasanaeth o ran cost oes gyfan (o gaffael i waredu) 

a chanlyniadau ansawdd trwy gyrchu, cyflenwi a monitro perfformiad yn 

effeithiol, ond hefyd i roi budd i gymdeithas, yr economi a'r amgylchedd, 

nawr ac yn y dyfodol.  

 

d) Caffael Cynaliadwy – integreiddio ystyriaethau cynaliadwyedd i'r broses 

gaffael, gweithredu’r fframwaith Asesu Risg Cynaliadwy a gweithredu'r 

cynllun gweithredu caffael cynaliadwy a'r strategaeth ymgysylltu â 

chyflenwyr. 

 

e) Buddion Lles - rhaid i ddarparu budd cymdeithasol, economaidd ac 

amgylcheddol trwy weithredu Buddion Lles Llywodraeth Cymru yn effeithiol 

fod yn ystyriaeth annatod o ran caffael. 

 

f) Cystadleuaeth agored a hygyrch – Hysbysebu pob cyfle contract dros 

£30,000 trwy GwerthwchiGymru, a thrwy hynny annog cystadleuaeth agored 

a theg. 

 

g) Symleiddio Prosesau Safonol – Symleiddio a safoni dogfennaeth a 

phrosesau caffael GTAau Cymru. 

 

h) Cydweithio – Hyrwyddo ac annog cydweithio pellach trwy ffrydiau gwaith 

y PMC er mwyn sicrhau arbedion maint, safoni ac i gyflawni effeithlonrwydd 

prosesau caffael. 

i) Ymgysylltu â Chyflenwyr ac Arloesi – Annog ymgysylltu â chyflenwyr yn fwy 

effeithiol cyn tendro o ran profi’r farchnad a digwyddiadau cyn tendro 

cyflenwyr, ac ar ôl tendro o ran rhoi adborth adeiladol ar gyflwyniadau.  

Annog cyflenwyr i ddefnyddio Busnes Cymru i gael cyngor ac arweiniad o 

ran ceisiadau.  

 

j) Datblygu a Gweithredu Polisi – cefnogi'r gwaith o gyflawni'r saith nod 

llesiant ar gyfer Cymru fel y nodir yn Neddf Llesiant Cenedlaethau'r Dyfodol 

(Cymru) (2015) a chydymffurfio â safonau perthnasol Mesur y Gymraeg 

(Cymru) 2011. Sicrhau cydymffurfiaeth â Deddf Caffael 2023, Rheoliadau 

Caffael 2024, Rheoliadau Caffael (Cymru) 2024 a Deddf Partneriaeth 

Gymdeithasol a Chaffael Cyhoeddus (Cymru) 2023. 

 

k) Monitro perfformiad a chyflenwi – Bydd cyflawni'r Strategaeth hon yn cael 

ei reoli trwy Gynllun Gweithredu gyda chynnydd wedi'i adrodd yn flynyddol 

yn seiliedig ar yr amcanion caffael strategol. Bydd y cynllun yn cynnwys 

camau gweithredu a Dangosyddion Perfformiad Allweddol manwl.   

 

l) Rheoli Risg a Chontractau – Sicrhau bod risgiau prosiectau, masnachol, 

sefydliadol ac iechyd a diogelwch yn cael eu hystyried ym mhob proses 

gaffael allweddol, bod cynlluniau wrth gefn addas yn eu lle ar gyfer 

cynhyrchion allweddol a bod pawb mewn rolau rheoli prosiectau a rheoli 

contractau yn meddu ar y sgiliau a'r profiad priodol. 

 

m) eGaffael – Sicrhau bod y GTA yn gallu cwrdd â thargedau e-lywodraeth 

mewn perthynas â chaffael a bod dull cyson yn cael ei gymryd yn 

genedlaethol o ran gweithredu eGaffael o fewn y GTA. 

Atodiad A: 
 

Dylai'r gweithgareddau caffael cynaliadwy gael eu strwythuro o amgylch yr 

ysgogiadau a’r mentrau polisi allweddol canlynol: 

• Mae Deddf Llesiant Cenedlaethau'r Dyfodol (Cymru) 2015 a ddaeth i 

rym ar 1 Ebrill 2016 yn canolbwyntio ar wella llesiant cymdeithasol, 

economaidd, amgylcheddol a diwylliannol Cymru. Nod y Ddeddf yw 

helpu i greu Cymru yr ydym i gyd eisiau byw ynddi, nawr ac yn y 

dyfodol. Yn bwysig, mae'r Ddeddf yn cydnabod rôl bwysig caffael:  

"Bydd rôl caffael yn rhan bwysig o'r ffordd y mae corff cyhoeddus yn 

dyrannu adnoddau o dan y Ddeddf. Disgwylir y bydd cyrff cyhoeddus 

yn cydymffurfio â'u rhwymedigaethau cyfreithiol presennol mewn 

perthynas â chaffael a'u bod hefyd yn cymhwyso Datganiad Polisi 

Caffael Cymru. Mae'r polisi hwn yn mabwysiadu diffiniad y Tasglu 

Caffael Cynaliadwy o gaffael cynaliadwy. Mae hwn yn nodi'r arferion 

caffael a'r camau gweithredu penodol a ddisgwylir gan bob sefydliad 

yn y sector cyhoeddus yng Nghymru.” 

Mae'r Ddeddf yn rhoi saith nod llesiant ar waith, a ddangosir isod, sef 

sut mae dull o gael polisi Caffael Cynaliadwy yn bodloni’r nodau hyn, 

gan ganolbwyntio'n arbennig ar economi gylchol. 

 

Mae Cymru Can yn nodi eu strategaeth ar gyfer 2023 – 2030 a'u 

gweledigaeth hirdymor. Mae'n crynhoi'r dull y maent yn bwriadu ei 

gymryd, yn rhoi trosolwg o'r ffordd y byddant yn gweithio, ac yn 

amlinellu sut y byddant yn mesur eu heffaith.   

 

Ffigur 1: Canlyniadau System Gaffael Gynaliadwy sy'n Addas ar Gyfer 

Cenedlaethau'r Dyfodol1 

• Mae Datganiad Polisi Caffael Cymru (DPCC) yn sefydlu nifer o 

egwyddorion allweddol y mae Llywodraeth Cymru yn disgwyl i 

brosesau caffael cyhoeddus eu gweithredu ledled Cymru a'u dulliau 

adrodd. Mae hyn yn cynnwys sawl egwyddor sy'n cefnogi’r gwaith o 

gyflwyno Deddf Llesiant Cenedlaethau'r Dyfodol (Cymru) 2015 yn 

uniongyrchol, sef:  

 

o Cydweithio ar draws gweithgareddau caffael a chyda 

rhanddeiliaid. 

o Integreiddio datrysiadau digidol ar gyfer caffael sy’n seiliedig ar 

ddata yng nghanol polisi Cymru. 

o Caffael cynaliadwy, seiliedig ar werth sy'n sicrhau canlyniadau 

hirdymor i Gymru. 

 

• Ffyniant i bawb: Cymru Carbon Isel. Lleihau allyriadau a throsglwyddo i 

economi carbon isel, gan sicrhau manteision ehangach i Gymru a 

chreu cymdeithas sy'n fwy teg, yn fwy iach ac yn fwy cyfartal Mae'r 

cynllun yn nodi’n glir yr hyn y mae'n ei ddisgwyl gan arweinyddiaeth yn 

y sector cyhoeddus: Bydd cyflawni'r targedau datgarboneiddio a'r 

uchelgais carbon niwtral yn gofyn am arweinyddiaeth sylweddol gan y 

sector cyhoeddus mewn meysydd fel adeiladau, trafnidiaeth a 

chaffael.  

 

o Mae hyn yn cael ei ategu gan ddatganiad LlC bod yn rhaid i 

lywodraeth leol yng Nghymru gyflawni Carbon Sero Net o ran eu 

hallyriadau erbyn 2030. Bydd caffael yn chwarae rhan hanfodol 

wrth gyflawni hyn. 

 

• Strategaeth Economi Gylchol "Mwy nag Ailgylchu" Cymru. Nod y 

strategaeth, a gyhoeddwyd ym mis Mawrth 2021, yw cefnogi'r 

adferiad gwyrdd trwy ganolbwyntio ar gamau gweithredu diwastraff, 

carbon sero net sy'n defnyddio adnoddau yn deg. Mae'r ddogfen yn 

amlinellu themâu allweddol i Gymru: 

 

o Hybu arloesi wrth ddefnyddio deunyddiau 

o Uwchraddio mentrau atal ac ailddefnyddio  

o Adeiladu ar y record ailgylchu 

o Buddsoddi mewn seilwaith  

o Galluogi cymunedau a busnesau i weithredu  

o Cysoni dulliau ysgogi’r Llywodraeth 

• Safonau Caffael a Masnachol y Bwrdd Safonau Tân – Gwasanaeth tân 

ac achub y mae ei arweinwyr yn cydnabod pwysigrwydd caffael ac 

arfer gorau masnachol sy'n sicrhau bod contractau a pherthnasoedd 

â'i gyflenwyr yn gwireddu gwerth am arian ac yn arwain at ddarparu 

nwyddau, gwasanaethau a gwaith cyhoeddus o safon sy'n cefnogi'r 

amgylchedd ac amrywiaeth, diogelwch a lles ei bobl a'i gymunedau. 

Gwasanaeth sy'n gwneud penderfyniadau caffael a masnachol 

strategol, moesegol a gwybodus sy'n cyd-fynd â nodau sefydliadol, 

gan sicrhau tegwch, tryloywder ac uniondeb trwy gydol cylch oes ei 

weithgaredd caffael. Gwasanaeth sy'n ystyried caffael ac opsiynau 

masnachol yn gadarn ac yn drylwyr, yn ymgysylltu ac yn ymgynghori â 

staff a marchnadoedd ehangach i ystyried anghenion, ac yn partneru 

ag eraill i ddiffinio'r dull caffael a masnachol gorau posibl. Gwasanaeth 

sy'n sefydlu prosesau cystadleuaeth, sy'n cydymffurfio’n gyfreithiol a 

thryloyw ac yn mabwysiadu arferion rheoli contractau cadarn, gan 

sicrhau bod gwerth am arian a sicrwydd y cyflenwad yn cael ei 

ddarparu trwy gydol y cylch caffael a chontractio. Gwasanaeth sy'n 

croesawu arloesedd ac yn cyfrannu at welliant a chydweithio parhaus 

ar lefelau lleol, rhanbarthol a chenedlaethol. Mae'n deall yr effaith y 

mae caffael a gweithgarwch masnachol yn ei gael ar bobl, yr 

economi leol, yr amgylchedd, a'i fod yn cyflawni ei werth cymdeithasol 

a thargedau sero net. Gwasanaeth sy'n sefydlu ac yn cynnal gallu a 

chapasiti priodol trwy sicrhau bod gan dimau’r sgiliau technegol, 

arbenigedd masnachol, a’r adnoddau i gadw cymunedau'n ddiogel, 

gan gefnogi datblygiad proffesiynol parhaus ei bobl caffael a 

masnachol. 

 

 


